
[bookmark: _GoBack]«Հայաստանի Հանրապետության 2021 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ կատարելու և Հայաստանի Հանրապետության արտակարգ իրավիճակների նախարարությանը գումար հատկացնելու մասին» Կառավարության որոշման նախագծի

	1. Ֆինանսների նախարարություն
	03 դեկտեմբերի 2021թ.

	
	N 01/8-1/19800-2021

	Միաժամանակ Նախագծի վերաբերյալ խմբագրական առումով հայտնում ենք.
ա) Քանի որ գումարի տրամադրումը նախատեսվում է բյուջետային ծախսերի տնտեսագիտական դասակարգման «մասնագիտական ծառայություններ» հոդվածով, ուստի առաջարկում ենք Հավելված 5-ը հանել Նախագծից:
բ) Հաշվի առնելով, որ ՀՀ կառավարության որոշման նախագծով նախատեսված է ՀՀ կառավարության պահուստային ֆոնդից գումար հատկացնել ՀՀ արտակարգ իրավիճակների նախարարությանը և ՀՀ պետական բյուջեի ընդամենը ծախսերը չեն փոփոխվում և ՀՀ կառավարության որոշման նախագծի հավելված 1-ի անհրաժեշտությունը չկա: Բացի այդ պետական բյուջեի տարեկան ցուցանիշների փոփոխության մեջ ժամանակավոր ազատ միջոցներ չեն կարող նախատեսված լինել։
Միաժամանակ հայտնում ենք, որ նախագծի հիմնավորման 5-րդ կետի շարադրանքը, ըստ որի, ՀՀ կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում նախատեսվում է եկամուտների և ծախսերի ավելացում՝  237,862.4 հազար դրամի չափով, չի համապատասխանում ՀՀ կառավարության որոշման բովանդակությանը:
գ) Նախագծով նախատեսվում է 
թունավոր նյութերից պաշտպանության ծառայությունները հրատապության հիմքով մեկ անձից ձեռք բերելու նպատակով հատկացնել միջոցներ Մասնագիտական ծառայություններ բյուջետային ծախսերի տնտեսագիտական դասակարգման հոդվածով, մինչդեռ Նախագծին կից հիմնավորման համաձայն՝ հատկացված միջոցների հաշվին վճարվելու են «Նաիրիտ-գործարան» ՓԲԸ-ի աշխատակիցների աշխատավարձը և նպաստները:
Այդ կապակցությամբ հայտնում ենք, որ Գնումների մասին ՀՀ օրենքի 2-րդ հոդվածի 1-ին մասի 3-րդ ենթակետի համաձայն՝ գնում է համարվում պատվիրատուի հատուցմամբ` ընտրված մասնակցի հետ պայմանագիր կնքելու միջոցով բոլոր տեսակի ապրանքների, աշխատանքների և ծառայությունների ձեռքբերումը, լիզինգը, պատվիրատուի կողմից նվիրաբերության կարգով իրավաբանական անձանց հատկացվող միջոցների հաշվին ապրանքների, աշխատանքների և ծառայությունների ձեռքբերումը, փոխանակման ձևով ապրանքի, աշխատանքի կամ ծառայության ձեռքբերումը: 
Ելնելով վերոգրյալից առաջարկում ենք նշված հատկացումները նախատեսել բյուջետային ծախսերի տնտեսագիտական դասակարգման այլ հոդվածով և որպես ավելորդ  դրույթ հանել Նախագծի 2-րդ կետը:	
	Պարզաբանում
ա) Հատկացումները նախատեսվել է բյուջետային ծախսերի տնտեսագիտական դասակարգման Ընթացիկ դրամաշնորհներ պետական և համայնքային ոչ առևտրային կազմակերպություններին հոդվածով

 բ) Ընդունվել է, կատարվել է համապատասխան փոփոխություն











գ ) Ընդունվել է՝ հատկացումները նախատեսվել է բյուջետային ծախսերի տնտեսագիտական դասակարգման Ընթացիկ դրամաշնորհներ պետական և համայնքային ոչ առևտրային կազմակերպություններին հոդվածով



